
Lo tems vai e ven e vire

Lo tems vai e ven e vire
per jorns, per mes e per ans,
et eu, las !, no n sai que dire,
c’ades es us mos talans.
Ades es us e no s muda,
c’una n volh e n  ai volguda,
don anc non aic jauzimen.

Pois ela no n pert lo rire,
a me n ven e dols e dans,
c’a tal joc m’a faih assire
don ai lo peyor dos tans
_c’aitals amors es perduda
qu’es d’una part mantenguda
tro que fai acordamen...

Ai, bon’amors encobida,
cors be faihz, delgatz e plas,
frescha chara colorida,
cui Deus formet ab sas mas
Totz tems vos ai dezirada,
que res autra no m’agrada.
Autr’amor no volh nien !

